
түстерге сəйкес түспен беріледі. Таза өсімдік жасыл, шөбі жиналған жерлер-ашық түспен, 
таза емес өсімдіктер – қоңыр жəне сары, жолдар- сұры, су жағасы – ақшылдау түстермен 
көрсетіледі. Бұл каналдар комбинациясы су нысандарының жағдайын талдауға, тереңдіктігін 
анықтауға мүмкіндік береді. Сонымен қатар, антропогендік нысандарды да зерттейді. 
Ағаштары кесілген жəне өсімдіктері сиректелген жерлер нашар дешифрленеді, 4-5-1 немесе 
4-3- 2- комбинациялар салыстырғанда. Бұлттар мен қар ақ болып көрінеді, бірақ оларды 
ажырату қиындау. Сонымен қатар, өсімдіктерді бір –бірінен ажырату да оңайға түспейді. 

 
 

АЛМАТЫ ОБЛЫСЫ ТАЛҒАР АУДАНЫНЫҢ ТУРИЗІМІН ДАМЫТУ 
МАҚСАТЫНДА ТУРИСТІК-РЕКРЕАЦИЯЛЫҚ КАРТОГАРФИЯЛАУ 

 
Ерболқызы С., 

Кудайбергенов М.К. жетекшілігімен 
Əл-Фараби атындағы Қазақ Ұлттық университеті, Алматы қ-сы 

 
Талғар ауданының Жетісу жерінде өзінің табиғи тұрғыдан орналасуына байланысты, 

Алматы облысындағы туризмді дамыту орталығына айналатынына мүмкіншіліктері мол. 
Талғар қаласы, Тянь-Щань тау жотасының солтүстігінде Іле Алатауының бөктерінде 
орналасқан. Туристік аумақ ретінде көрікті тамылжыған  табиғаты,  қолайлы ауа-райы 
жылдың қай мезгілі болса да ішкі туризмді дамытуға қолайлы, туристерге ыңғайлы болып 
келеді. Табиғаты тамаша əрі бірегей таулармен тау етегінен тұрады. Аудан туризмді 
дамытуға қажетті барлық ресурстармен қамтылған. 

Ұлы жібек жолы бойында орналасқандықтан Талғар қаласы тарихи ескерткіштерге бай. 
Бүкілəлемдік ЮНЕСКО қорының тізіміне кірген Ұлы Жібек жолында тұрған тарихи 
ескерткіштеріміздің бірі «Талхиз» қалашығы.  

Жұмыстың мақсаты. «Отандық ішкі туризмді» жетілдіру. Алматы облысы Талғар 
ауданының туризімін дамыту, қазіргі хал-жағдайын сараптау жəне тек шетел туристерінің 
ғана сұранысына ғана емес, сонымен қатар Қазақстанның да басқа облыстарында тұратын 
тұрғындардың, одан қала берді ТМД елдерінің де сұранысына ие болатын туристік-
рекреациялық картогарфиялау. Талғар ауданындағы туристік-рекреациялық ресурстар: 
табиғи (климаттық, су, орман, тау жəне т.б.), мəдени-тарихи кешендер мен олардың 
элементтері, сонымен қатар адамның дене жəне рухани күшін, еңбекке қабілеттілігі мен 
денсаулығын қалпына келтіруге жəне дамытуға септігін тигізетін туризм нысандарын, 
құбылыстарымен инфрақұрылымын картографиялау. 

Зерттеу əдістері. Ауданда альпинизм мен тау туризмі кеңінен танымал. Іле-Алатау 
мемлекеттік ұлттық табиғи паркі, Алматы мемлекеттік табиғи қорығы, «Нұрсұлтан шыңы» 
(4376 м), «Талғар шыңы» (5017 м) орналасқан. Талғар шыңы-Тянь-Шань тау жотасының 
солтүстік шыңы, Талғар қаласымен Талғар өзенінің құрметіне қойылған. Алматы қаласына 
жақын орналасқан тау туризімінің атақты орны. Талғар шыңы - Іле Алатауының ең биік 
нүктесі  теңіз деңгейінен орташа биіктігі — 4973 метр, максималды биіктігі — 5017 метрге 
жетеді. Оның беткейлері мəңгі мұздықтармен , ал тау етегі – қар жамылғысынан тұрады.  

Ауа-райының тұрақтылығы, асулар мен жазықтардың көп болуы, рельфтің əр 
алуандылығы Талғар ауданы мен Талғар қаласы туризмнің рекреациялық, археологиялық, 
спорттық, танымдық т.б. түрлеріне ыңғайлы демалыс орнына айналуына ықпал етеді.  

Қорытынды. Алматы облысы Талғар ауданының бəсекелестік артықшылықтары:  
 қолайлы климаттық жағдайлар; 
 бірегей таулар мен тау етегінде ораласуы;   
 бірқатар ландшафт объектілері мен бірнеше табиғи-климаттық аймақтардың  

болуы; 
 облыс аумағында тарихи сауда бағытының – Ұлы Жібек жолының өтуі; 
 Алматы қаласына жақындығы; 

 қаладағы демалыс жəне бос уақытты өткізу орындарының жоғары дамыған 
инфрақұрылымы. 

 Ауданның табиғаты туристік демалысқа өте қолайлы. Қазіргі таңда Талғар 
ауданындағы туристік нысандар  18 туристік фирмаларға тіркелеген, барлығымен жұмыс 
жасайды. Туристерді қабылдайтын 21 туристік нысан бар. Оның ішінде 9 қонақ үй, 2 
демалыс үйі («Маралсай», «Спутник»), 1 шипажай («Ак-Булак»), 2 сауықтыру лагері («Тау-
самалы», «Огонек»), 7 демалыс аймақтары (СОК «Ақ –бұлак», «Табаған»,  "Лесная сказка" 
Тау курорты, «Сегіз көл» Park resort, «Беснайза», «Форелевое Хозяйство», «Нұр.Шың»).  

Ішкі туризм бойынша аудандағы демалушылар саны жылына 30 000 адамды қамтиды. 
Туристік ақпаратты картографиялық түрде көрсету ең көрнекті əрі түсінікті əдіс болып 
табылады. Туристік картада кеңістіктегі нысанның орналасуы мен бағдарлануы, ондағы 
туристік инфрақұрылым нысандары, аумақтың туристік артықшылықтарын көрсетеді. 

 
 

ГЕОАҚПАРАТТЫҚ КАРТОГРАФИЯЛАУ НЫСАНЫ РЕТІНДЕГІ ҚАЛА 
 

Калияхметова Ж., 
г.ғ.д,  профессор Көшім А.Ғ. жетекшілігімен 

Əл-Фараби атындағы Қазақ Ұлттық университеті, Алматы қ. 
 

Қазіргі кездегі қарқынды урбандалу процесі қалалардың саны мен көлемінің  үнемейі 
көбеюіне жəне  адам өмірінде оның ролінің өсуіне əкеледі. Урбандалудың себептері болып: 
қаладағы өнеркəсіптің, мəдени жəне саяси функциясының өсуі, аймақ еңбек бөлінуінің 
кеңеюі.  Осыған байданысты, замануи картографиялаудың негізгі бағыты болып қалаларды 
картографиялау саналады. Бүгінгі күндері ол тек топографиялық план құрастырумен 
шектелмейді. Күрделеніп келе жатқан қала шаруашылығына арнайы инженерлік-техникалық 
пландар қажет. Қала тіршілігінің ерекшеліктерін ғылыми зерттеулер үшін көпаспекті 
тақырыптық карталар құрастыру керек, ал қала мəдени нысан ретінде, туризмнің орталығына 
айналуы картографиялық қамтамассыз ету қажет. 

Бүгінгі күндері де қалаларды ірі масштабта картографиялайды. Көптеген зертеулер 
жүргізілгенмен осы уақытқа дейін ірі қалаларды картографиялауда нақты концепция жоқ. 

Қалаларды картографиялық зерттеу жүргізілетін жұмыстардың əдісімен, карталарды 
жобалау жəне құрастыру бойынша туындайтын сұрақтардың ғылыми талдауы көптеген 
мəселелерді туғызады. 

Қалаларды зерттеудегі геоақпарттық  көмек аналитикалық қызметтің ақпаратың  
қамтамассыз етудің маңызды бөлігі болып саналады. Ол ақпараттық байланыстың 
жылдамдығы мен сапасын, басқару тиімділігін жəне ақпарат ресурстар пайдалануын, 
электронды карталар жəне геокеңістіктік мəліметтерді қолдануды көтереді.                                                   

Ғылыми-техникалық жұмыстардың жетістіктері, аналогты технологияларды сандық 
карталарға көшіру жəне ғарыштық суреттерді алу, оларды өндеу автоматты 
картографиялаудың жоғары деңгейге - геоақпараттық картографиялау -  көтерілуіне 
мүмкіндік берді. 

Геоақпараттық картографиялаудың мəні -  мəліметтердің сандық базасы, ГАЖ-
технологиялар, географиялық жəне арнайы мəліметтер негіздерінде табиғи жəне əлеуметтік-
экономикалық жүйлерді ақпараттық-картографиялық модельдеуінде. 

Қала аймағын геоақпараттық картографиялаудың концепциясын құрастыру үшін  
келесі міндеттерді шешу керек: 

 қалаларды геоақпараттық картографиялау саласында объективті заңдылықтарды 
зерттеу жəне қаланың жаңартылуы мен дамуының басты бағытын анықтау керек. 

 мəліметтер базасы жəне геокеңістік ақпарат банкі принциптерін, əдістемесін 
құрастыру жəне енгізу; 

